
SATU program bekerja sam-
bil belajar baru bakal menyaksi-
kan 400 lulusan politeknik diam-
bil  firma  teknologi  maklumat  
tempatan NCS dan memperoleh 
ijazah universiti  dalam disiplin  
teknologi maklumat (IT) dalam 
tempoh dua tahun akan datang.

Program itu, perkongsian ant-
ara  NCS dan  Pihak  Berkuasa  
Pembangunan Media Infocomm 
(IMDA),  telah  dilancarkan  se-
malam.

Di bawah program itu, gradu-
an politeknik yang memiliki di-
ploma dalam disiplin teknologi 
maklumat dan komunikasi akan 
diambil  dan dilatih  oleh NCS 
dalam bidang  seperti  pemban-

gunan sofwe dan keselamatan si-
ber.

Mereka juga akan mendaftar 
bagi kursus ijazah berkaitan IT di 
Institut  Teknologi  Singapura
(SIT)  atau  Institut  Pengurusan  
Singapura (SIM), dengan yuran 
yang  ditaja  sepenuhnya  oleh  
NCS.

NCS juga akan melancarkan 
program serupa pada 2023 untuk 
400 pelajar dari Institut Pendidi-
kan  Teknikal  (ITE),  di  mana  
mereka akan bekerja sambil bela-
jar untuk diploma berkaitan IT.

Kedua-dua program ini bertu-
juan menutup kekurangan bakat 
teknologi setempat.

Ia akan melengkapi program 

pengajian  kerja  semasa  NCS  
yang dilancarkan pada 2019 un-
tuk  800  pemegang  ijazah  –  
perkongsian antara NCS, IMDA 
dan Institut Sains Sistem Universi-
ti Nasional Singapura (NUS).

Secara  keseluruhan,  ketiga-
tiga program akan mewujudkan 
1,600 peluang pekerjaan dan lati-
han  dalam  bidang  teknologi  
dalam tempoh dua tahun akan da-
tang.

“Kami juga akan menyedia-
kan peluang latihan untuk 1,000 
lagi pelajar dalam tempoh dua 
tahun akan datang, untuk memu-
puk minat mereka dalam teknolo-
gi,” kata ketua eksekutif NCS, 
Encik Ng Kuo Pin semalam.

